
Handvirk uppfærsla á Microsoft Edge & 
Google Chrome vöfrurum. 
Kæra starfsfólk, 

Verkefnið er að framkvæma handvirka uppfærslu á Microsoft Edge. Aðgerðin tekur 
aðeins örfáar mínútur og tryggir að Edge Browser sé með nýjustu öryggis- og 
hugbúnaðaruppfærslur. 

Leiðbeiningar 
1. Opnið Microsoft Edge og smellið á punktana þrjá efst í hægra horni gluggans. 
2. Veljið Settings í valmyndinni. 
3. Veljið About Microsoft Edge. 

Þegar vefsíðan About Microsoft Edge opnast leitar vafrinn sjálfkrafa að uppfærslum. Ef 
nýjasta útgáfan er þegar uppsett birtast skilaboðin Microsoft Edge is up to date. Ef 
uppfærsla er tiltæk verður henni hlaðið niður og að því loknu birtast skilaboðin To finish 
updating, restart Microsoft Edge. 

Að lokum: Endurræsið Microsoft Edge til að ljúka uppfærslunni. 

Tilgangur verkefnisins 
Fræðsla og þjálfun eru mikilvægir þættir í að efla öryggisvitund og styrkja 
öryggismenningu innan fyrirtækisins. Netöryggi er sameiginlegt verkefni okkar allra og 
reglulegar, einfaldar aðgerðir geta dregið verulega úr áhættu. 

Fræðslumyndbönd eru gagnleg, en verkleg þátttaka styrkir þekkinguna enn frekar. Að 
þessu sinni er því lögð áhersla á einfalt og raunhæft verkefni þar sem við tökum sjálf 
virkan þátt í að bæta öryggi. 

Kerfin okkar eru vöktuð með tilliti til veikleika og niðurstöður teknar saman til yfirferðar 
og úrbóta. Uppfærslur á hugbúnaði og stýrikerfum eru meðal áhrifaríkustu leiða til að 
loka þekktum öryggisveikleikum. 

Öryggisveikleikar hafa greinst í eldri útgáfum Microsoft Edge og Google Chrome. Með því 
að framkvæma handvirka uppfærslu tryggjum við að nýjustu öryggisleiðréttingar séu 
uppsettar.  
  



Handvirk uppfærsla á Google Chrome 
Verkefnið er að framkvæma handvirka uppfærslu á Google Chrome. Aðgerðin tekur 
aðeins örfáar mínútur og tryggir að vafrinn sé með nýjustu öryggis- og 
hugbúnaðaruppfærslur. 

Leiðbeiningar 
1. Opnið Google Chrome og smellið á punktana þrjá efst í hægra horni gluggans. 
2. Veljið Help í valmyndinni. 
3. Veljið About Google Chrome. 

Þegar síðan About Chrome opnast leitar vafrinn sjálfkrafa að uppfærslum. Ef nýjasta 
útgáfan er þegar uppsett birtast skilaboðin Chrome is up to date. Ef uppfærsla er tiltæk 
verður henni hlaðið niður og að því loknu birtist hnappurinn Relaunch. 

Að lokum: Smellið á Relaunch til að endurræsa Google Chrome og ljúka uppfærslunni. 
Vafrinn reynir að opna aftur þá flipa sem voru opnir. 

Tilgangur verkefnisins 
Eldri útgáfur Google Chrome geta innihaldið þekkta öryggisveikleika. Með reglulegum 
uppfærslum tryggjum við að nýjustu öryggisleiðréttingar séu uppsettar og drögum úr 
áhættu fyrir tölvukerfi og gögn fyrirtækisins. 

Bestu þakkir fyrir samstarfið og fyrir að leggja ykkar af mörkum til aukins netöryggis. 

Með kveðju, 
Hjörtur Árnason 
Upplýsingatækni 

 


